
Description automatically generated]Gouvènman Florid onivo Eta ak onivo Lokal: SS.7.CG.3.9
Branch Jidisyè
LEKTI #1
Non: ________________________

Dat: _________________________


SS.7.CG.3.9 Eksplikasyon pou Kritè Referans 1: Elèv yo pral egzamine pwosesis yo nan branch jidisyè a (pa egzanp, egzamen jidisyè, òdonans jidisyè, òdonans certiorari (lòd egzamen), jijman refere).





Twazyèm branch gouvènman ke Atik III nan Konstitisyon Etazini an te kreye se te branch jidisyè a. Branch jidisyè a gen ladan Tribinal Siprèm lan, tribinal federal yo, ak tribinal eta yo. Atik III nan Konstitisyon an dekri estrikti jidisyè Etazini an.
[bookmark: bookmark=id.gjdgxs]Tribinal Siprèm Etazini an se tribinal ki pi wo nan nasyon an. Nan pifò ka yo, Tribinal Siprèm lan gen jirisdiksyon apèl, ki vle di li gen pouvwa pou l egzamine pwosè yon tribinal enferyè te deja tranche. Pafwa, Tribinal Siprèm lan gen jirisdiksyon orijinal, ki vle di li gen pouvwa pou l tranche yon pwosè an premye. Pa egzanp, Tribinal Siprèm Etazini an ta kapab tranche pwosè yo ki konsène dezakò ant de eta an premye.
Gen anpil milye demann pou fè apèl nan Tribinal Siprèm lan chak ane. Gen chans pou yo aksepte mwens pase 100 ladan yo. Lè Tribinal Siprèm lan egzamine yon apèl, Tribinal la deside si wi ou non li dwe tranche dosye a. Tribinal la pral remèt yon òdonans certiorari (lòd egzamen) si Tribinal la deside aksepte tranche dosye a sou apèl.
Paske pifò dosye Tribinal Siprèm lan aksepte pou apèl yo konsène kesyon konstitisyonèl, Tribinal Siprèm lan itilize pouvwa egzamen jidisyè li genyen an. Egzamen jidisyè vle di Tribinal Siprèm lan ka deside si wi ou non yon lwa konstitisyonèl. Orijinalman, pouvwa sa a pa te nan Konstitisyon Etazini an. Olye de sa, Tribinal Siprèm lan te entèprete Konstitisyon an vle di ke li genyen pouvwa sa a nan pwosè Marbury v. Madison lan (gade nan SS.7.CG.3.11).
Tribinal yo itilize divès fason pou ranpli fonksyon travay yo. Pa egzanp, tribinal yo emèt òdonans jidisyè yo; ki se deseri dokiman ki egzije yon moun fè yon bagay. Pafwa, de advèsè yo ki nan yon pwosè ka mande yon jijman refere pou yo eseye akselere pwosesis jidisyè a. Yo deside yon jijman refere baze sou prèv yo bay tribinal la epi sa anpeche dosye a al nan pwosè devan jiri.



jirisdiksyon apèl - pouvwa pou tranche apèl pou konteste pwosè yo ke yon tribinal enferyè te tranche
òdonans jidisyè - yon deklarasyon fòmèl yon tribinal bay ki bay yon moun lòd pou l pa fè oswa pou l sispann fè yon bagay
tribinal federal - tribinal yo ki tranche dosye ki konsène entèpretasyon Konstitisyon an ak lwa Kongrè a adopte yo; Tribinal Siprèm Etazini an se tribinal ki pi wo nan peyi a epi li chita nan tèt sistèm jistidisyè federal la
egzamen jidisyè - pouvwa branch jidisyè a genyen pou l egzamine mezi branch egzekitif la ak branch lejislatif la pran epi detèmine si wi ou non mezi yo pa konstitisyonèl (sa gen ladan lwa Kongrè a adopte yo); se pwosè Tribinal Siprèm Marbury v. Madison lan ki te tabli pouvwa sa a
Marbury v. Madison - pwosè Tribinal Siprèm Etazini an ki te tabli pwosesis egzamen jidisyè a
jirisdiksyon orijinal - pouvwa yon tribinal genyen pou se limenm ki premye tribinal pou tranche yon pwosè ki konsène yon sijè presi
tribinal eta - tribinal ki trete kesyon ki konsène lwa ki gen rapò ak sijè yo ke Konstitisyon Etazini an pa te atribiye bay gouvènman federal la epi ki enkli nan konstitisyon yon eta
jijman refere - yon jijman yon tribinal premyè enstans deside san dosye a pa al nan pwosè devan jiri; yon jijman refere se yon tantativ pou anpeche dosye a ale nan pwosè devan jiri
òdonans certiorari - pwosedi ki vize detèmine si Tribinal Siprèm Etazini an pral tranche yon pwosè; yo remèt yon òdonans certiorari (lòd egzamen) lè yon tribinal siperyè dakò pou l tranche yon apèl ki konsteste desizyon yon tribinal enferyè

